
LARRABURU ETA ARDOTX

Ardotx bertsolariaren aitamenak li-
buru ontako Xenpelarren zatian egin
dira. Baita zenbait bertso eman ere.
Ta esana degu Xenpelarrek zer esan
zion bertso batean Txikierdin: “Ardotx
paregabe”.

Larraburuk ere izan zuan Ardotx
orrekin artu-emanik; bere kalterako,
ordea.

San Inazio arrats batean aparia egin
zuten bi bertsolari auek. Ori, orain
urrengo jarriko ditugun bertsoetan esa-
ten da. Beste argibide auek, berriz,
Ugaldetxoko zaarren aotik jaso ditugu.

Ugaldetxoko Mikelentxone base-
rrian sagardotegia omen zan; ortxe
egin zuten beren apari ori. Ta apalon-
doan bertsotan asi ziran. Baifia Ardotx
ez izan Larraburu aifia, eta onek men-
deratu bestea.

Jose Etxeberriak onela esan zigun:

“Larraburu gizon gustagarria izan
bear zuen. Ta beste ori xitala ta giza-
txarra. Beti iflor tentatzen ari bear.

Baina Larraburu, bertsolari jatorra
ta prestua, ta aixa tapatzen bestea. Ta
inbiria bai gauza txarra dala!

Ta Ardotx ori, berak nai zuen beze-
la bere gustoa egin etzuenean, kanpora
atera zen. Ta Larraburu segi sagardo-
tegian...”.

Ardotx kanpora atera bai, baina
baita ere urrutira gabe bide-bazterrean
zai gelditu.

Ta Larraburu atera ta Ardotx izku-
tatuta zegoan tokira eldu zanean, onek
arri batekin buruan jo zuan. Ez, ordea,
arria tirata; arria eskuan zuala baizik.
Ta kopeta ebaki, dana larrutu...

Ondorengo bertsoak garbiro adie-
razten dute nolako kolpea izan zan:

iturritik bezela
zetorren odola...

ez du edozeiiek egiten
olako sangriya...

Nere denborako senalia
sekulako erida...

Oraindik ere esaten dute zein toki-
tan gertatu zan ori. Mikelentxonetik
bereala, Itxaso baserria dago. Bien bi-

